
Bismillahir Rahmanir Raheem 

 

Naw’ha Imam Husain 
 

Haae Koee tow  Pyas Bujhaaey Husain Ki 

Seh Roz Ki  Thi Pyaas Woh Haai Husain Ki 

 

 

Barchhi Nikaaley See’nae Akbar Say Kis Tar-ha 

Duniya Andheri Ho Gayee Haai Husain Ki 

 

 Asghar Ki Laash kaisey Bataaen Rabaab ko 

Haaey Madad Ko Koee Tow Aaye Husain Ki 

 

Qasim Ki laash Run Mein Jo Pamaal Ho Ga-ee 

Baychargi Ghazab Ki Thi Haaye Husain Ki 

 

Shah Pay Nisaar Ho Gaye Zainab Kay Lal Ah 

Kya   Beykasi thi Kaon Bataaey Husain Ki 

 

Abbas e Baa-wiqaar Na Lao’tay Furaat Say 

Lag’ta Tha Kamar Tooti Thi Haaey Husain Ki 

 

 

At-thaara Hashmi Jawa (n) Karbal Mey Kho Diyay 

Saari Kamaai Lut Gayi Haai Husain Ki 

 

 Tan Sey Judaa Imam Ka Sar Haaey Kar Diya 

Qurbaani Woh Azeem Thi Pyasay Husain Ki 

 

Baba Ko Dhoond’ti Haey Sakina Jo Dasht mey(n) 

Nan-hi Si Laadli Hae Woh Haaey Husain Ki 

 

Dow Aabide Bimaar Ko Pursaa Husain Ka 

Baaqi Whahi Nishaani Thi Waa-ey Husain Ki 

 

 

Jaltey Hain Khemey Aur Parishaa(n) Hain Beebia(n) 

Sar Nang’ey Bahnay(n) Ho Gayi(n) Haai Husain Ki 

 

Saabiq Na Hotee(n) Zainabe Aalee Maqaam Tow 

Baaqi Yeh Rah’ti Daasta(n) Kaisay Husain Ki. 
 

(The End) 

